
GOUVÈNÈ CUOMO ANONSE INISYATIV POU REDWI DEMANN ELEKTRISITE AK AMELYORE FYABILITE 

REZO A NAN VIL NEW YORK AK KONTE WESTCHESTER 

Pwogram $285 milyon dola pou rann rezo elektrik la pi rezistan ak Enèji Efikas  

 

 

Gouvènè Andrew M. Cuomo jodia te anonse ke Otorite Devlopman ak Rechèch Enèji (NYSERDA) ak Con 

Edison ap kolabore sou yon inisyativ enpòtan pou diminye demann elektrisite a anviwon 125 megawatt 

(MW) nan vil New York nan ogmante enèji efikas, redwi demann pandan lè itilizasyon de pwent ak aplike 

chofaj konbine ak elektrisite (VHIP) sistèm pwodiksyon elektrik nan sit konsomatè elektrik yo nan Vil 

New York ak konte Westchester. Efò sa yo enskri nan kad vizyon enèji Gouvènè a pou kreye yon sistèm 

enèji modèn klas mondyal ki pi pwòp ansanm avèk pi abòdab, fyab, ak rezistan, pandan egalman lap 

kondwi kwasans ekonomik ak opòtinite. 

 

“Nan nouvo reyalite tanperati ekstrèm sa a, Nouyòkè yo bezwen yon rezo elektrik 21yèm syèk, lè gwo 

tanpèt yo ap frape,” Gouvènè Cuomo te deklare. “Patenarya sa a ant Eta ak Con-Edison pral ede rann 

rezo elektrik nou an pi rezistan ak pwoteje biznis ak rezidan yo nan blakawout sanzatann.” 

 

Inisyativ sa a se yon pati nan yon laj efò pou amelyore rezistans sistèm elektrik Eta New York e li se yon 

eleman enpòtan pou re-imajine New York pou yon nouvo reyalite chanjman nan klima. Eta te angaje nan 

amelyore fleksibilite sistèm la kidonk rezo a ka reponn a pwochen teknoloji, sipòte entegrasyon enèji 

pwòp ak diminye blakawout pandan gwo tanpèt yo ak evènman ki gen rapò a meteyo. 

 

Prezidan Enèji ak Finans pou New York ak Prezidan NYSERDA Richard Kauffman te deklare, “Nou 

enpasyan pou nou travay avèk Con Edison pou ede konsomatè enèji a gran echèl yo jwenn solisyon pou 

redwi demann yo sou rezo elektrik la atravè enèji efikas ak mezi pou demann rediksyon sa kap egalman 

ede diminye nan fakti elektrik yo. Sou lidèchip Gouvènè Cuomo, sa a se yon lòt etap Eta ap pran pou bati 

yon rezo elektrik ki pi rezistan ak efikas pou Nouyòkè yo.” 

 

Prezidan ak PDG NYSERDA John B. Rhodes te deklare, “Nou kontan pou nou travay avèk Con Edison nan 

bay pwopriyetè bilding yo ak manadjè yo yon pwogram pou redwi konsomasyon elektrik yo. Pwogram 

konjwen sa a sipòte efò Gouvènè Cuomo nan bati yon rezo elektrik ki pi rezistan ak fyab nan New York.” 

Prezidan Con Edison Craig Ivey te deklare , “Pwogram Demann Jesyon nap administre ansanm avèk 

NYSERDA se yon lòt opòtinite pou mèt bilding ak manadjè yo modènize sistèm yo, rann bilding yo pi 

efikas nan enèji ak ede redwi chaj la nan lè trafik. Kliyan nou yo kapab kounye a resevwa rekonpans 

amelyore pou ekonomize enèji ak lajan.” 

 

Spesyalman, pwogram $285 milyon dola gen ladan $219 dola pou enèji efikas ak pwojè deman 

rediksyon pou redwi demann elektrik de pwent pa 100 MW ak $66 milyon dola pou sistèm CHP nan sit 

kliyan yo pou ranplase elektrisite nan rezo a pa yon lòt 25 MW. Enèji efikas ak pwojè demann rediksyon 

dwe konplete anvan 1ye Jen 2016 e pwojè CHP nan 1ye me 2016. 

 

Inisyativ sa a pral konsantre sou konsomatè a gwo demann itilizasyon enèji, devlopè pwojè avèk gwo 

pòtfèy yo ak lòt moun ki gen enterè nan yon pozisyon pou enfliyanse ak demann rediksyon nan teritwa 

Con Edison. Kliyan ki sible yo gen ladan pwopriyetè gwo bilding ak manadjè nan sektè komèsyal, 

endistriyèl ak enstitisyon, ansanm avèk manadjè etablisman yo ak enjenyè bilding nan nouvo teknoloji 

enèji efikas ak adopsyon pi bon pratik. Pwopriyetè pòtfèy yo ak devlopè pwojè yo te reyini anpil ti 

lokasyon egalman ankouraje pou aplike. 

 

Amelyorasyon efikasite enèji ak amelyorasyon nan rediksyon demann enkli, men li pa limite a: 

refwadismanm refrijerasyon ak vantilasyon: ekleraj a wo efikasite: sistèm jesyon bilding; demann 

aktivasyon repons teknoloji; ak sant done ak amelyorasyon pwosesis efikasite. Con Edison ak NYSERDA 

egalman ap ankouraje kliyan elektrik yo pou mete anplas strateji inovasyon pou chanje gwo chaj elektrik 

la ak yon lè ki mwen chè kote sous gas yo gen mwens kontrent. Teknoloji dekalaj de pwent elijib gen 

ladan: storaj tèmal; storaj batri ak refwadisman non elektrik. 

 

Sistèm CHP disponib grasa inisyativ sa a kapab itilize pou “zile” elektrisite ki pwodui sou sit kliyan yo, 

kidonk yo ka kontinye gen otonomi elektrisite pandan pann elektrik nan rejyon anvwazinan an. Anplis, 

diminye demann sou rezo a atravè enèji efikas ak pwojè enèji renouvlab ak batri storaj nan bilding yo ki 

itilize gwo kantite enèji pral ede redwi presyon nan rezo a pou tout kliyan ak itilizatè yo. 

 

Pati nan inisyativ CHP a pwomote dis vandè CHP ki apwouve alavans ki ofri yon gwo seleksyon modil 

CHP ki opere gaz natirèl ki itilize e ki pa gen entansyon pou fonksyone chak jou pou ekonomize lajan ak 

enèji. Sistèm sa yo pral egalman konfigire pou fonksyone pandan yon pann nan rezo a pou bay enèji a 

bilding lan pou amelyore rezistans.  

 

Inisyativ sa a te delvope an repons a yon dekrè egzekitif ki te pibliye pa Komisyon Sèvis Piblik nan Eta 

New York nan Novanm 2013 ki te òdone NYSERDA ak Con Edison pou devlope ak aplike inisyativ sa a pou 

adrese fyabilite rezo a ak redwi demann elektrisite nan Vil New York ak konte Westchester. 

 

Enfòmasyon adisyonèl disponib nan www.nyserda.ny.gov/demand-management-program e nan 

www.conEd.com/energyefficiency epi klike sou rekonpans Jesyon Demann. 

